
Péquè le pèi vignon blan? 

Tcheu soon què- é eun mouì lo crègnon!- que le premì plè sui lo 

vezadzo é le premì pèi blan sui la tiha (la « canisia », comme 

diyon le spésialiste), son le premii marque de nouho côr que l’è 

eun trèn de vièillì. 

La coleur de nouha pèi é de nouha pi veun de la mélanina, eun 

pimàn produì pe le sellule de la pi. 

Le pèi blantsèyon can le sellule, que son a la rèise de tsique pèi 

de nouho côr, prodouèison poumì de mélanina. Le-z-albeun l’an 

la pi é le pèi blan a coza de la mancanse de mélanina, eun consé-

canse d’an mutachòn jénéteucca. L’an la lenetta di joué rodze 

péquè la coroïda (eunna di peillatte di joué), que manque de pi-

màn, remande la lemii di vazo sanguièn. 

Le pèi blantsèyon pe de rèizòn jénéteuque é hèn pou arréé pi vit-

to i-z-eun que i-z-otre. 

Hi-hé l’è eun tracas que le-z-Amérindièn l’an po: dèi que eun tchi 

leur son bièn pocca le plemó è hisse di pèi blan. 

